
30 Summa Trium Librorum 

264. et illud] est et illud Mc, est et aliud P     dominium transfert] in alium transfert dominium 
P     tamen de pretio] redempcio Md     contra erarium infra quadriennium tr. Md     de5 om. 
Mc     serenissime] sacratissime Md

265. pretextu] protectu Md     loquendo] videroque caveri a periculosam Md
266. nostris] meis P
267. eius rei – sine om. Md
269. quis om. P     necesse] suo Md     ut ff. – Altius om. Md     quis2 om. P     ipse om. Md     non 

debet om. P     inde om. Mc     iura nascuntur tr. Md     nec in cuiusquam – Meminerint om. 
Mc P     soleant om. Md

270. nec] ut Md
271. quoque om. Md     ut C.] e. Probi et l. add. Mc, de prohi. et add. Md, e. l. Quod hii add. P     

imp. off. – debitori om. Mc Md
272. quominus] et nominibus aliis Md     alium possit] alius potest S     et poterit tr. Md

‹264.› Et illud potentissimum, quod de re aliena procurator fisci 
dominium transfert – domino tamen de pretio rei infra quadriennium contra 
erarium habente regressum, ut C. de quadri. (C. 7.37.1) – concluditur tam 
de fiscali alienatione quam de imperiali et eius serenissime coniugis auguste. 
‹265.› Sed ne gratificandi Imperio pretextu celestem Regem offendam contra 
conscientiam loquendo, ideoque anime periculum incurram, ‹266.› idemque 
Cesar si nefanda dixero me reputet levissimum, audiant legiste quid super his 
teste Deo, omnique velo deposito, prout a nostris doctoribus audierim scribo. 
‹267.› Ita enim de re aliena procuratores fisci dominium transferunt si eius rei 
possessionem sine eorum vicio apud se habeant. ‹268.› Nam si rem alienam 
occupando vel apud alium constitutam vendunt, nichil agunt. ‹269.› Non enim 
quis debet committere quod ex officio necesse habet prohibere, ut ff. si servitus 
ven. l. Altius (D. 8.5.15), et quia quis debet vindicare oppressos ipse opprimere 
non debet, ut aut. ut diffe. iud. (Auth. coll. 9.10=Nov. 86.4), et ne inde sumatur 
iniuria unde nascuntur iura, ut C. unde vi l. Meminerint (C. 8.4.6 pr.), nec 
in cuiusquam iniuria soleant beneficia tribuere, ut C. unde vi Meminerint 
(cit.) et de emancip. (C. 8.48.4). ‹270.› Nec cum sit pater legis et lex animata 
omnibusque subiectis post Deum pater communis, ut aut. de incestis nuptiis 
(Auth. coll. 2.6=Nov. 12.4) et de consulibus (Auth. coll. 4.3=Nov. 105.2.4), et 
t. neque virum quod ex do. (Auth. coll. 8.1=Nov. 98.2.2).

‹271.› Tribuit quoque possessoribus defensionis licentiam ut et iniuriam 
officialium fisci repellant, ut C. e. l. Defensionis (C. 10.1.7), et ff. locati Item 
§ Exercitu (D. 19.2.13.7), et C. de metatis l. Devotum (C. 12.40.5); et non 
peremptoriam que totius negotii vires exhauriat, sed dilatoriam exceptionem 
tribuere soleat, ut C. de pretibus imp. off. l. Quot (C. 1.19.2), in causa non est 
magnum periculum, ut ff. de vid. Si debitori (D. 5.1.21). ‹272.› Nec cuiquam 
noceat iactatio quod Principem se velle heredem facere dixerit: quominus 
alium possit instituere; vel si Principem instituit, poterit et testamentum 

mutare. ‹273.› Nec, si litis causa instituatur, illam appetit hereditatem, aut ex 
inutili testamento aliave scriptura cui desit iuris sollempnitas, neque recipit 
lites donatas, neque res que sint in controversia procuratoribus suis alienare 
permittit, sed differre potius iubet, ut ff. e. l. Res (D. 49.14.22). ‹274.› Nec 
fiscus ad creditorum invidiam patrocinii causa quicquam recipere permittit, ut 
C. ne fiscus vel res p. procu. (C. 2.17 rubr.). ‹275.› Nec quod vendidit alienum 
valet evincere licet dominium postea quesierit. 

‹276.› Cum ergo unus mundi dominus et subiectorum pater esse debeat, 
quos debet tueri non debent eius procuratores vexare, eorumve possessiones 
auferre. Ait enim dominus Imperator: “licet enim simus soluti legibus, 
tamen legibus vivere debemus” (C. 6.23.3). ‹277.› Cum sint certi casus ubi 
personaliter et realiter eos iussit puniri et subiectos locupletes imperium 
habere publice intersit, et ab omni honere et damno preter publicum censum 
qui sit iustus et legitimus eos liberaverit, ut aut. ut iud. sine suf. in prin. (Auth. 
coll. 2.2,3=Nov. 8 praef.). ‹278.› Sed et non minus in libertatem proclamabit 
illa quam vendidit fiscus, ut C. de liberali causa Non (C. 7.16.5 pr.), nec si 
Imperator auctoritatem dederit non domino manumittendi servum alienum 
obstabit vero domino, ut C. de hiis qui a non do. l. ult. (C. 7.10.7). ‹279.› 
Nec rescriptum, quod alicui concedit super iure vel re alterius tollenda vel 
minuenda, valet, ut C. de omni agro des. l. Qui (C. 11.59.8), C. de meta. l. plt. 
versus fi. (C. 12.40.10.7), C. de metropo. Berito l. uni. (C. 11.22.1), C. de p. 
imp. of. l. Univers. et l. R. ca. (C. 1.19.6 et 7).

‹280.› Quod ergo dicitur “omnia Principis esse intelliguntur”, C. de 
quadri. pres. Bene (C. 7.37.3.1a), ff. ad l. ro. de iactu l. de iactu Deprecatio 
(D. 14.2.9 translatum a Burgundio), incivile est sic iudicare, nisi tota lege 
prescripta. ‹281.› Siquid, ut ibi dicitur C. de quadri. pres. Bene (C. 7.37.3.1a), 
a Principe alienata non revocantur a possessoribus: alienata inquam sive de 
privata Imperatoris substantia sive de fiscali. ‹282.› Nam non est ibi doctrina, 
“cum omnia Principis esse intelligantur” (C. 7.37.3.1a): quodcumque enim 

privilegium competit fisco, hoc idem et Cesaris ratio et Auguste habere solet, ut 
ff. e. l. Fiscus (D. 49.14.6.1). ‹283.› Sic ergo omnia intelliguntur esse Principis: 
et que “omnia” nisi que predixerat, idest que sunt de privata substantia et 
de fiscali? ‹284.› Sic ergo sane hec sunt intelligenda et non subvertenda. Si 
enim omnia essent Principis, iam rei vendicatio directa nulli subiectorum 
competeret. ‹285.› Nec sacratissimum erarium nomine rei alienate cuiquam 
teneretur obnoxium, cum ipsa eadem lex de dominio vel ypotheca facit 
mentionem cum accipientem inquietari prohibeat de dominio vel ypotheca: 
sed in eo obnoxium supponit erarium, si alius erat dominus. ‹286.› Ergo non 
omnia sunt Principis, licet Antoninus dicat: “Ego quidem mundi dominus” 
(D. 14.2.9 translatum a Burgundio) quod quidem ratione iurisdictionis verum 
esse asserunt doctores nostri, proprietate dominis salva manente. ‹287.› Nam 
et eximius Imperator Fredericus in lege quam promulgavit de pace tenenda 
sic inseruit “ad hec: qui alodium suum vendiderit, districtum et iurisdicitonem 
Imperii vendere non presumat, et si fiat non valeat” (const. Hac edictali § Qui 
allodium: MGH DD F I, 10.2, n. 241=L.F. 2.53): ac si aperte dixisset subiectos 
habere allodium.

‹288.› Preterea obstat quod dicitur de Barbario Philippo, quem populus 
Romanus potuisset facere liberum si scisset eum servum, ff. de off. pret. l. 
Barbarius (D. 1.14.3); quod ius multo magis in Principe servandum est; ‹289.› 
et merito qui non patitur servitutes stare contra ius naturale non est mirum si 
earum ianuas possit frangere, et sic libertatis favorem preponere, et quia in 
huiusmodi (!) usque ad quadriennium suum obligat erarium. ‹290.› Et esset 
ridiculum socium libertatem imponere, cui forsan minimam competeret portio, 
et non Principem qui est pater et dominus, cum idem ipse statuerit ut pro 
premio invitis dominis efficiantur liberi, ut C. pro quibus causis servi pro prem. 
li. ac. (C. 7.13 rubr.). ‹291.› Item obstat illa ff. de ev. Lucius (D. 21.2.11 pr.), 
quod, post contractam emptionem, imperiali precepto illa fuit vendita et pro 

parte veteranis adsignata. ‹292.› Sed non obstante eo quod de publica utilitate 
id processit, et publica utilitas semper preferenda est private, C. de primipil. l. 
Utilitas (C. 12.62.3), et ea raro contingit, et tunc miniculum est, ut ff. de leg. 
et constit. l. v. (D. 1.3.5), et in aut. de consulibus (Auth. coll. 4.3=Nov. 105 
praef.), et ad consequentiam non trahitur. ‹293.› Item est contra ff. locati l. Si 
fundus fuerit publicatus (D. 19.2.33), et hoc eadem ratione dicitur; publicatur 
enim fundus propter publicam utilitatem, gratia vie construende, vel quia ibi 
factus fuit eunuchus vel falsa moneta aut illicita conventicula vel desertor 
militie ibi fuerit occultatus. 

‹294.› Inter alia vero fiscalia fulget res eximia Scicilia insula que, licet 
medio vel modico freto dividatur ab Ytalia, ut ff. de v. sig. Notionem (D. 
50.16.99.1), tamen sub illius cura qui antiquitus tunc preerat Ytalie fuit posita, 
et proprie dicitur peculium imperiale, ut in aut. ut appella. de Scicilia apud 
gloriosissimum questorem defe. (Nov. 75 et Nov. 104=Auth. 632). ‹295.› 
Hanc Cesar noster Henricus, cum Apulia, tempore longissimo interversa, ad 
perpetuam Romanorum laudem sepe laborando plenissime nostro restituit 
Imperio, omni quidem reiecta prescriptione, sicut contigit Hebreis cum de 
Egypto liberati fuerunt. Et sic Cesarem nostrum dicamus Moysen secundum3, 
cum divinitus sententia lata sit earum restitutio facta. ‹296.› Sicut ergo tria 
fuere principia – primum Eneas, unde Imperator dicitur Eneades; secundum 
Romulus et Numma: ille quidem civitatem edificans, ille autem legibus 
exornans; ‹297.› tercium Augustus Pius, idest Antoninus, et ideo sic dictus 
quia cautionibus incensis cunctorum debita relaxavit, ut in aut. ut prepona. no. 
Imp. docu. (Auth. coll. 5.3=Nov. 47 praef.) et in cronica regali reperitur4 – sic 
quartum in hoc felici tempore, scilicet Cesaris nostri H<einrici> adiciamus 
Imperium, cui dominus tanta contulit prospera que breviter scribi non possunt. 

2. Cfr. Introduzione, § *** per più ampie osservazioni sul passo citato.
3. Cfr. Introduzione, § ***.
4. Cfr. Introduzione, § *** per un tentativo di identificazione.

Et ipse in sui pectoris archivo5 omnia reponens soli divine misericordie 
ascribit illa. ‹298.› Eius enim probi mores faciunt vitam laudabilem: est in 
docendo peritus, in dicendo facundus, subtilis in interpretando, copiosus in 
disserendo est et mansuetus, quia oculo benigno omnes respiciens pulsantibus 
prebet auditum, omnibus dispensando, singulis secundum suum statum locum 
distribuit. ‹299.› Nec mirum: quia sua recordando novissima, scit quidem se 
moriturum et in centuplum remunerationem recepturum (Mt, 19.29). ‹300.› 
Ergo Iesu Christo instanter et sine intermissione feramus gratias, qui nostris 
diebus restituendo Romanum crevit Imperium, tam imperiali iure tam ratione 
dotali sacratissime Auguste Constancie6.

‹301.› Occasione expectantes, Dei nutu, maiora: ut non solum Salvatoris 
patria, sed et reddatur nobis, eiusdem labore, illa mundi tercia in qua est 
Affrica, iam sepe Romanis reddita; si et nunc, Deo propitio, redderetur, 
melioribus utique ungulis detineretur, et illorum possessorum rabies funditus 
extirparetur. ‹302.› Sed et Venecie: ut sint de Ytalia, ergo de Romano Imperio 
nulla sit dubitatio, ut aut. de preto. Paflago. dum dicit “Paflagonis gens et 
antiqua et non sine nomine consistit, sed in tantum, ut etiam colonias magnas 
mitteret in Ytaliorum habitaret Venetiis, in quibus utique Aquileia civitas in 
Experia magna habitata est” et cetera (Auth. 29=Nov. 29 praef.). ‹303.› Ut 
predicta sint valida, omni dubitatione submota illud applicandum esse dico, 
quod insule Ytalie pars sunt Ytalie, ut ff. de iudiciis l. Insule (D. 5.1.9): que 
loca Ytalico terreno proximiora quam Venecie et Sicilia? Equidem ut reor 
nulla. ‹304.› Quid dicendum est de Sardinia? Et quidem de Romano Imperio 
esse non dubitatur, ut aut. de pretore Pisidie (Auth. 24=Nov. 24 praef.)7, et ff. 
de orig. iur. par. Capta Sardinia (D. 1.2.2.32), et C. de officio prefecti Afri. l. 

5. Cfr. Introduzione, § ***.
6. Cfr. Introduzione, § *** per l’assonanza con documenti imperiali.
7. Cfr. Introduzione, § *** per più ampie osservazioni sul passo citato.

In nomine domini (C. 1.27.1.12); et qui nunc ibi presunt, Cesarem nostrum 
recognoscunt dominum, rite id agentes, ne interversores existentes Cesar ita 
eos suffocaret et aliis agricolis vineam suam locaret (Mt, 21.33-41). ‹305.› 
Egyptum quoque de Romano Imperio esse dicimus, ut C. de post. l. i. (C. 
2.6.1), ubi fit mentio de pretore Egypti. Idem dico de Hispanis, ut C. de acquir. 
pos. l. Vicia in capitulo tituli (C. 7.32.11 inscriptio), et in aut. ut iudices sine 
quoquo suffra. (Auth. coll. 2.2,3=Nov. 8) scriptum est, exemplar in duobus 
locis ubi plures sunt provincie. Item et in aut. appellat. ex v. provinciis (Auth. 
49=Nov. 50)8, et ff. de censi. l. Quocumque ubi est sententia et alex. (?).

‹306.› Debent fiscalia tractari per procuratores Cesaris sive rei publice, 
et hi publicis actionibus experiuntur, sicut et in procuratoribus cuiusvis rei 
publice, ut C. de decu. l. Procurator (C. 10.32.30), et isti de calumpnia iurabunt, 
quia legitimam aliene rei gerunt administrationem.

‹307.› Nam summum Principem mundi dominum, qui cotidie super 
Imperii augmento cogitat et legis dubietatem exponit duriciamque corrigit 
omnibusque providere intendit, talibus casis debere interesse aut sollicitum 
esse fatuum esset dicere. 

‹308.› Procuratores inquam sunt dicendi qui fiscalibus per orbem presunt 
stationibus. ‹309.› Qui non solum cum extraneis, sed et inter se rite possunt 
experiri, ut C. ne fiscus rem quam ve. (C. 10.5.1), et eorum officia sic sunt 
diversa et separata ut unius stationis debitor compensare non possit, et si sit 
alterius stationis creditor, ut C. de compensat. l. i. (C. 4.31.1). ‹310.› Nam 
et filie decurionis Pisani nil prodest nubere curiali Lucano ut habeat bona 
paterna, nisi nuberet decurioni Pisano, ut C. quando et a quibus quarta pars l. 
ii. (C. 10.35.2.6-7). 

‹311.› Caveant autem fisci procuratores ut sine fisci advocato non 
procedant, quia sine eius presentia nichil agi potest, ut ff. e. Si fiscus (D. 
49.14.7), et C. si adversus delic. l. ii. (C. 2.36.2), quod alias non contingit, C. 
de postula. Vela. (C. 2.6.4). ‹312.› Caveant etiam ut non vendant servos sine 
licentia Principis si actum fisci gesserunt in bonis que venduntur, alioquin 
venditio non tenet. ‹313.› Caveant autem ut adversus fiscum instrumenta 

8. Cfr. Introduzione, § *** per più ampie osservazioni sul passo citato.

‹346.› Sed si questionem referant, tunc civiliter ea sunt tractanda et, omni 
prava consuetudine reiecta, contra officialium impetum defensionis licentia 
possessoribus est danda, sicut supra est allegatum. ‹347.› Quid ergo aliud 
iam eis faciendum est quam si fiducialiter se deffendant. ‹348.› Solis ergo 
imperialibus litteris debent acquiescere, ut C. e. l. Prohibitum et l. Defensionis 
(C. 10.1.5.2; 7), eo quod a iustitie vigore processerunt. ‹349.› Si enim locis 
singulis Romanus Princeps posset adesse, utique vel eius timore a nefandis 
officiales cessarent, vel ipse eorum compesceret audaciam. ‹350.› Sed quia sic 
adesse non potest, ideo pro possessorum fiducia defensionis licentiam dando 
prefatas constituit leges, ut earum beneficio suffulti invasorum impetum 
excludant et sine periculo eis resistant, cum et alia communi lege recte 
possidenti illatam vim liceat propulsare, ut ff. de iust. et iure Ut vim (D. 1.1.3), 
et sit inquam melius in tempore occurrere cum iuris executio nullam habeat 
iniuriam.

‹351.› Nam “et iniustitie duo sunt genera: unum eorum qui inferunt 
iniuriam” quod liquido patet; “alterum eorum <qui ab hiis>, quibus infertur, 
etsi possunt, non propulsant iniuriam”. ‹352.› Siquidem quis “non defendit 
nec obsistit, si potest, iniurie, tam est in vitio, quam si parentes aut amicos aut 
patriam deserat”, ut in Tullio de officiis libera. in carta tertia (Cic., De officiis, 
1.7, 23) et quia “Error, cui non resistitur, approbatur” (Decr. Grat. D.83 c.3) et 
qui errantem “ab errore non revocat, se ipsum errare demonstrat”9. ‹353.› Licet 
enim Cesariani, abutendo potestate, arbitrentur se obsequium prestare Cesari 
cum totius oculis se iactando et omnia Principis esse dicendo, res usurpant cum 
omnino eum decipiunt cum sic inique agere non sit expressim eis commissum, 
nec unquam inde a Principe cogitatum. ‹354.› Iam ergo pravorum non timeant 
iactationes nec Principem propterea vadant consulere: vel quod generali vel 
speciali permissum est lege, amplius ab eo postulare, cum sit tutius, quia sic 

9. Tratto da un’epistola di Leone I (Jaffé n. 190), il passaggio si trova in numerose colle-
zioni canoniche ma non nel Decretum di Graziano. Ripreso nella 1 Comp., 5.6.2, si trova anche 
in X. 5.7.2.

exitum vindicare om. S     etc. om. Mc     causa xxiii.] causa xxiiii P     q. iii. Non inferenda] 
C. noti in fine Mc

1.  premisso] remisso Md
2.  om. per totum Md     postea – sunt om. P     in isto] hoc Mc
3.  om. per totum Md     publicani] publica Mc P     administraverint] administraverunt Mc P     

sed] si Mc     Aufertur] § ult. add. Mc P

Imperator iubet illorum impietati resistere quam acquiescere. ‹355.› Alioquin 
miserrimus quisquis acquieverit, et imperialibus edictis suis usus non fuerit 
quia si quid deffendere iuste poterit, omiserit, tantis artabitur periculis quia vix 
vel numquam pristinam sanitatem recuperabit. 

‹356.› Nam et ego, tantorum scriptor, in auxilium legis et Imperii 
triumphum illustrissimo Cesari nostro revelare disposui, ut iam iniquorum 
non utatur opera et ab eis commissum non reliquat inultum, sed eorum malum 
extirpet exemplum, ut subiecti, hoc videntes, non timore servili sed filiali 
amore eum diligentes, non exitum sed vitam eius longissimam cupiant et 
eius posteris laudem et honorem Imperium et gloriam perpetuo vigore cum 
desiderio expectent. ‹357.› Per predicta et alia infra posita, in titulo de metatis 
in l. Devotum (C. 12.40.5), fiducialiter possumus uti imperiali beneficio et 
immunitate contra Cesarianos, et quia qui debet vindicare oppressos ipse 
opprimere non debet, ut in aut. ut diffe. iud. (Auth. coll. 9.10=Nov. 86.4), 
et quia melius est in tempore occurrere quam post exitum vindicare etc., ut 
C. quando lic. unicuique iudici vin. l. i. (C. 3.27.1), et quia qui non defendit 
nec obsistit, si potest, iniurie, tam est in vitio, quam si primates aut patriam 
deserat, ut causa xxiii. q. iii. Non inferenda (Decr. Grat. C.23 q.3 c.7).

De conveniendis fisci debitoribus (C. 10.2)

‹1.› Premisso superiori titulo generali de iure fisci, nunc per singula sigil-
latim de unoquoque tractabit, incipiens a fisci debitoribus conveniendis. ‹2.› 
Qui fisco personaliter debent primo conveniendi sunt, postea hi qui ab illo 
mercati sunt, ut in isto t. l. i. (C. 10.2.1). ‹3.› Item si plures publicani quidem 
illicite administraverint, prima quidem facie partes prestabunt, sed non pro 
non ydoneis idonei exiguntur, ut ff. de public. Si pu. (D. 39.4.4), et ff. de iu. 

